
KUN TARTIBI:
I. Jamoatchilik kengashi faoliyati sarhisobi;
II. Agentlik faoliyatining ustuvor yo‘nalishlari yuzasidan amalga oshirilgan ishlar hisoboti;
III. Texnik jihatdan tartibga solish sohasidagi mavjud muammolarni hal etishga qaratilgan ijtimoiy loyihalar muhokamasi.
Moderator R.Rasulov yig‘ilishni ochib, kun tartibi va asosiy mavzular bilan qatnashchilarni tanishtirdi.
Jamoatchilik kengashi raisi Azamat Pardayev Jamoatchilik kengashining joriy faoliyati, aholi bilan ochiq muloqot va jamoatchilik nazoratini kuchaytirish borasidagi sa’y-harakatlar haqida ma’lumot berdi.
Shundan so‘ng, O‘zbekiston milliy metrologiya instituti direktori Lazizbek Saidoripov so‘zga chiqib, Institutning 2025-yilning birinchi yarim yilligida amalga oshirgan ishlari, xalqaro hamkorlik, etalonlar sohasidagi yangiliklar hamda kelgusidagi rejalar haqida to‘xtalib o‘tdi.
O‘zbekiston ilmiy-sinov va sifat nazorati markazi direktori Djavlon Kattaxodjayev “UzTest” markazi tomonidan 2025-yilning birinchi yarmida amalga oshirilgan ishlar, sifat nazorati tizimidagi o‘zgarishlar va istiqboldagi yo‘nalishlar haqida ma’lumot taqdim etdi.
Yig‘ilish ishtirokchilari tomonidan berilgan savollarga tegishli mas’ullar tomonidan atroflicha javoblar qaytarildi. Muloqot erkin va amaliy ruhda o‘tdi.
Yig‘ilish davomida Jamoatchilik kengashining faoliyati, agentlik tizimida amalga oshirilayotgan islohotlar va tashkilotlar hisobotlari muhokama qilindi. Bundan tashqari, sohadagi mavjud muammo va kamchiliklarni bartaraf etish yuzasidan takliflar tinglandi.  
Xususan, Kengash raisi tomonidan agentlik darajasidagi muhim masalalar va tavsiyalar ro‘yxatini tuzish, Media markazi tizimini kuchaytirish, amalga oshirilayotgan ishlar borasida blogerlar bilan ishlashni yo‘lga qo‘yish, podkastlar tashkil qilish hamda xavf tahlilini yuritish va bu borada qonunchiliklar loyihalariga takliflar kiritish zarurligi xususida fikrlar bildirildi.

